ABSTRAK

Kajian ini membincangkan mengenai pembangunan pendidikan luar bandar di Sarawak yang
telah dijalankan ke atas lima orang guru. Kaedah temubual mendalam telah digunakan bagi
mengumpul data yang berkaitan dengan pandangan golongan pendidik mengenai pendidikan di
luar bandar, mengenalpasti usaha dan untuk memperkukuhkan pembangunan pendidikan di luar
bandar serta membina pelan tindakan bagi memperkasakan pembangunan pendidikan di luar
bandar. Keputusan kajian menunjukkan bahawa majoriti daripada responden kajian berada
dalam lingkungan umur 29 hingga 35 tahun yang terdiri daripada kaum wanita. Kebanyakkan
daripada responden mengajar mata pelajaran Bahasa Melayu, Bahasa Inggeris, Sains dan
Matematik. Dari aspek tempoh perkhidmatan pula, sebahagian besar daripada responden telah
berkhidmat selama 3 hingga 6 tahun. Dari aspek cabaran pembangunan pendidikan luar bandar
di Sarawak, keputusan kajian menunjukkan bahawa sekolah-sekolah di luar bandar mengalami
kekurangan dari segi kemudahan asas, perkhidmatan, kewangan, prasarana, kemudahan internet,
kemiskinan dan kedudukan geografi yang jauh. Majoriti daripada responden mahukan badan
kerajaan dan badan bukan kerajaan untuk bekerjasama dalam melakukan perubahan dari aspek
infrastruktur sekolah, menyediakan kemudahan internet, menambahbaik Sistem Perlaksanaan
Kumpulan Wang Amanah Pelajar Miskin (KWAPM) dan mengukuhkan lagi program sekolah
bestari. Hasil kajian ini diharap dapat memberi kesedaran kepada pihak berkepentingan
mengenai perubahan yang wajar dilakukan dalam sistem pendidikan di Sarawak agar
pembangunan yang holistik dapat dinikmati oleh anak-anak muda yang lahir di kawasan luar

bandar.

